
Tankestrek
Kyrkjekontakten
Kyrkjelydsblad for 
Alversund, Seim og Lygra 
sokn - i samarbeid med 
Osterfjorden, Mo og 
Meland sokn

Knarvik kyrkjekontor
Besøksadresse: Lonsvegen 
100, 5914 Isdalstø
Postadresse: Postboks 228, 
5903 Isdalstø
Tlf. 56 37 59 30
E-post: 
post.knarvik@kyrkja.no

Opningstid:
Tysdag kl. 12-14
Onsdag-fredag kl. 9-14

Heimeside til  Alversund 
kyrkjelyd: 
www.knarvikkyrkje.no

Lindås kyrkjelege fellesråd
Leiar: Turid Sporsheim 
Tvedt

Geir Øy
sokneprest

go673@kyrkja.no

Torbjørn Sæle 
spesialprest

ts657@kyrkja.no

Nina Jenny Tresvik Monstad
trusopplærar

nm853@kyrkja.no

Odd Leif Mjøs
 kantor 

om623@kyrkja.no

Helle Kartveit
 konfi rmantlærar (vikar) 

hk967@kyrkja.no

Magne Bjørndal
 seniorprest 

mb578@kyrkja.no

Synnøve Bjørndal
sekretær

sb876@kyrkja.no

Helge Taranrød
prost

ht759@kirken.no

Kristine Rykkje Hopland
konfi rmantleiar

kh658@kyrkja.no

Av sokneprest Geir Øy

Ei fantastisk palmehelg i Knarvik kyrkje  

I Tankestreken i første nummer i år skreiv eg om NRK-
gudstenestene som nærma seg. No ser eg med takksemd 
tilbake på dei. Det var begeistring helga gjennom. Mange 
gav uttrykk for at dei var stolte over å få vise fram ei lokal 
kyrkje i Nordhordland på ein slik fi n måte. 

Etter at dei tre gudstenestene blei sendt, har det kome 
mange hyggjelege tilbakemeldingar frå heile landet. 
Gudstenestene var nokså ulike med omsyn til profi l og 
innhald. Alle tre programma har fått lovord i dei ulike 
tilbakemeldingane. Det fortel meg at me har truff e godt. 

Då gudstenestene blei planlagde, var nokre idéar berande. 
Me ville ha med mange deltakarar i ulik alder og skape 
folkelege gudstenester. Vidare ville me ha med det me er 
gode på i vårt område, og det er song, musikk og kor. For det 
tredje ville me at gudstenestene ikkje berre skulle vere for og 
med Knarvik kyrkjelyd, men me ville tenkje vidt og trekkje 
inn deltakarar frå nabokyrkjelydane. Alt dette meiner eg at 
me lukkast med. Når folk i kyrkja var begeistra, trur eg dette 
kom gjennom TV-ruta og vonaleg også gjennom radioen.  

I livet er det fl est kvardagar, og nokre gonger er det fest. I 
kyrkja er det fl est vanlege søndagar, men nokre gonger er 
det fest. Begge høyrer med. Som på NRK-gudstenestene blir 
begge best når vanlege folk sluttar opp og deltar med det 
dei kan og likar. Det skal me halde fram med. 

Kyrkjekontakten
Redaktør: Gunvor Taule 
Mjanger

Lokal redaksjon
Terje Øpstebø
Geir Øy 

Sokneråd
Alversund sokneråd
Laila Tvedt 950 39 882

Seim sokneråd
Rannveig Furelid 400 17 918

Lygra sokneråd
Øystein Veland 466 33 162

Kontonummer til Kyrkje-
kontakten: 3632.53.60741. 
Vipps: 517310

Framsidebilete:
Skjermdump frå NRK si 
sending på palmesøndag

Konfirmantar i Alversund kyrkje

Konfirmantar i Alversund kyrkje

Framme f.v.:  
Mira Minde,  
Marie Mostraum,  
Vanessa Andrea Vågstøl 
Hilland og Isabelle Kvalheim 
Sagstad.

Bak f.v.:  
Henriette Aulie-Lydvo,  
Helle Leivestad Kartveit,  
Per Oskar Valland,  
Patrick Lieske-Grindheim,  
Martin Alver Sagstad, 
Torbjørn Sæle og  
Emmeli Kristin Kalmer.

Framme f.v.:  
Mari Olsvik,  
Eirin Strømme Hopland, 
Marie Brundtland og 
Andrine Sundsbø.

Bak f.v.:  
Eivind Korsøen,  
Torbjørn Sæle,  
Ruben Osa Sellevold, 
Johannes Bekkenes Hitland, 
Oscar Kvamme, Helle 
Leivestad Kartveit og Øyvind 
Herfindal Kvinge.

Laurdag 27. april kl. 10.30

Laurdag 27. april kl. 12.30

Foto: Arne Årseth, 
Studio Nordhordland

Foto: Arne Årseth, 
Studio Nordhordland

Konfirmantar i Alversund kyrkje

Konfirmantar i Knarvik kyrkje

Framme f.v.:  
Frøya Valland Dale,  
Julie Sivertsen Grymyr, Maja 
Alver Hordnes,  
Tia Vik Landås og  
Stine Angelica Korneliussen 
Hilland.

Midten f.v.:  
Øyvind Sebastian Blindheim 
Nordbustad, Tobias 
Hylleseth Krokeide, Elias 
Hauge Storheim og Liv 
Celine Rydningen.

Bak f.v.:  
Helle Leivestad Kartveit, 
Mathias Kartveit Valdersnes,  
Phillip Morken, Christoffer 
Bakke og Torbjørn Sæle.

Framme f.v.: Oda Marie 
Bjørsvik Rath, Olivia Dahl,  
Vår Jacobsdatter Nygård 
Synnevåg, Emilie Hermansen 
Valdersnes, Hedda Jensine 
Øvretveit Tredal og Nora 
Kristine Brekke Iden.

Midten f.v.: Christiopher 
Emil Trettenes Gausereide, 
Ailin Vik, Malene Ulveseth 
Solland, Therese Eggen 
Østgård, Silje Borlaug, Stine 
Landås Ulvatn og Victor Iliev 
Haugvik.

Bak f.v.: Geir Øy, Daniel 
Kleiven, Mathias Åsmul 
Haukås, Sølve Vik Helgheim, 
Vegard Kartveit, Anders 
Bertin Blindheim Eikås og 
Helle Leivestad Kartveit.

Ikkje med på biletet: Emilie 
Solvang Køhne.

Sundag 28. april kl. 10.30 og 12.30

Sundag 5. mai kl. 11.00

Foto: Arne Årseth, Studio Nordhordland

Foto: Arne Årseth, Studio Nordhordland

Frå kyrkjebenken
Tekst: Regine Sagstad Berg 
Foto. Anne Sofi e N Uthaug 

– Kva kyrkje tilhøyrer du?
– Meland

– Kor lenge har du vore aktiv i kyrkjelyden? 
– Begynte så smått å gå i kyrkja i 2012 då eg fl ytta tilbake 
frå studieopphald i Bergen. Har vore soknerådsleiar sidan 
2015. Før det var eg veldig aktiv i ungdomsarbeidet under 
heile ungdomstida, først som nyfrelst disippel og seinare 
som aktivt styremedlem i ungdomslaget og leiar på 
konfi rmantleirar.

– Kva set du mest pris på ved kyrkjelyden? 
– Mangfaldet og det frivillige engasjementet. At vi er i alle 
aldrar, og at eg opplever at vi har et felles ønskje om å gjera 

FAKTA

Namn: Regine Sagstad Berg
Alder: 30 år
Bustad: Drageneset
Sivil status: Gift med Andreas
Yrke: Avdelingsleiar i Bouvet

ein forskjell. 
– Korleis vil du skildre kyrkja? 
– Ein aktiv, engasjert og uredd kyrkjelyd som gjer det beste 
ut av å bruka mykje tid i eit kyrkjebygg som er best eigna 
til høgtid og fest, sjølv om arbeidet vårt rommar så mykje 
meir.

–Kva salme syng du gjerne for tida? 
– Deg være ære.

– Kva kjenneteiknar ein god kyrkjekaffi  ? 
– At kaffi  en blir kald fordi ein har så mange gode samtalar, 
og at ein går oppmuntra derifrå. 

     OPPSKRIFT

Andrew er kokk 
på Lyngheisenteret 

på Lygra. 

 
Denne retten serverer 

dei der, så de kan besøkja 
Lyngheisenteret og få 
den servert der, eller 

velja blant mange andre 
heimelaga rettar.

Han er 48 år og kjem frå  
London, er utdanna kokk 
og har budd i Norge si-

dan 2004. På Lyngheisen-
teret har han vore sidan 
2005, først som vikar, så 

fast tilsett frå 2016.

Andrew har aldri skrive 
ei oppskrift før, så han 
håpar det går bra. Han 
kan ikkje gje nøyaktig 

mengd av ingrediensane, 
det er gjort med følelse 
og han håpar at lesarane 

forstår det.

Framgangsmåte
Denne oppskrifta fungerer 
greit med fleire typar steik.

Tin kjøtet godt. Finn fram 
grønsaker med god smak, t.d. 
sellerirot, gulrot, løk og pas-
tinakk. Du treng ikkje skrella 
dei, men ein god vask er for-
nuftig. Del grønsakene i grove 
bitar. Lag ein marinade med 
gode urter, raudvin, salt og 
pepar, litt olje (utan smak) og 
eit laurbærblad eller to. Blod 
frå kjøtet kan også brukast i 
marinaden. Du kan også bruka 
einebær eller andre smakar 
du likar. Ha alt i ein pose, knyt 
den og gni marinaden godt 
inn i kjøtet. La det stå i kjøle-
skap over natta, di lengre, di 
betre, slik at smaken går godt 
inn i kjøtet.

Ta kjøtet ut av marinaden og 
steik det i omnen på 200 gra-
der i 15 minutt. Skru så omnen 
ned til 85 grader og la døra stå 

Villsausteik frå Lygra - langtidssteikt

open slik at omnen avkjøler 
seg. Plasser kjøtet oppå alle 
grønsakene, ha i marinaden 
og langtidssteik det heile. Har 
du kjøttermometer, steik det 
til det er ca 65 grader i den 
tjukkaste delen. Ta steika ut 
og ha den i ein plastpose eller 
i ‘cling film’ slik at den får kvila 
ei stund.

Kok opp grønsaker og mari-
nade og væska frå panna i ein 
kasserolle. Tilset kraft, helst 
frå kjøtbein, vin eller vatn slik 
at grønsakene er godt dekka. 

Lat det koka til grønsakene 
har mista fargen og er godt 
gjennomkokt. Sil av væska frå 
grønsakene og kok opp igjen. 
Tilset noko maizena eller anna 
tjukningsmiddel og juster 
smaken.

Kjøtet kan skjerast opp i 
passelege skiver og dekkast 
med sausen, eller den kan 
serverast heil med den gode 
sausen ved sida av.

Håpar det smakar!

SAMTALEPARTNER I BRANSJETEAM
DIGITALISERING I AUTOMATISERING DIGITALISERING

www.hagel.no

RING 56 35 55 80 

Mjåtveitflaten 45  •  5918  FREKHAUG
 Tlf 56 17 87 00  •  post@melandelektro.no 

www.melandelektro.no

WWW.SYSTEMHUS.NO

TRENG DU  
NOKON Å FORTELJE 

DET TIL?

Tekst: Arthur Kleiveland
Foto: privat

I FLEIRE TIÅR HAR BJØRN OLAV BENJAMINSEN VORE 
STERKT ENGASJERT I TEATER- OG REVYARBEID. HAN HAR 
SETT SJENERTE UNGDOMAR SLÅ UT HÅRET PÅ SCENA. 
72-ÅRINGEN FEKK FØR JUL OVERREKT LINDÅS KOMMU-
NE SIN KULTURPRIS. HAN BER POLITIKARANE OM Å GJE 
LAGSHUSA ØKONOMISK STØTTE TIL Å EKSISTERA OG 
UTVIKLA LOKALKULTUREN SOM BLIR SKAPT DER.

Mannen frå Bjørsvik kan sjå tilbake på mange fl otte oppse-
tjingar i Lindås ungdomslag. «My Fair Lady» og Spelemann 
på taket» er dei to mest kjende, som fekk strålande omtalar 
både i lokalavisene og i bergenspressa. 

Han slår smilande i bordet med førstehjelpskurs i militæret 
når folk spør om bakgrunnen hans som instruktør for dei 
mange suksessfulle oppsetjingane i samfunnshuset Hauga-
tun på Lindås. Han har lagt ned mange tusen timar utan å 
krevja ei krone. 

– Drivkrafta er å sjå ungdom utvikla seg og oppleva meist-
ringsfølelse, det er betaling meir enn god nok, seier han.

PLUTSELEG VAR HAN INSTRUKTØR
Benjaminsen har omtrent 40 års fartstid i bandet «Happy 

Boys», som blant mange oppdrag også spelte til dans på 
ungdomslaget sine haustfestar. Det vart starten for Benja-
minsen sitt langvarige engasjement i teater- og revylivet i 
Lindås UL frå slutten av 1970-talet. Han var med i planleg-
ginga av ei oppsetjing, og «oppdaga» på veg heim at han 
skulle vera instruktør for førestillinga. Så berre balla det på 
seg.

Han minnest si første oppsetjing som «kulissemakar og lys-
meistar» i barnelaget si førestilling «Jul i Eventyrland». – 
Det tok heilt av, me visste ikkje heilt kva som trefte oss.

– GJORDE NOKO MED OSS
Bjørn Olav vart også gripen av kor sterkt inntrykk framsy-
ninga gjorde då dei spelte for bebuarane på Nordhordland-
stunet (LOAS). Det resulterte i ideen om eit samarbeid 
mellom ungdomane i Lindås UL og den vaksne gruppa av 
psykisk utviklingshemma. Saman skapte dei seks-sju fl otte 
førestillingar. 

– Det fungerte utruleg bra. Dette samarbeidet gjorde noko 
med ungdomane i teatergruppa, det skjedde noko veldig 
positivt, seier han.

Bjørn Olav har lagt ned tusenvis av timar i revy og teater:

– Ubetaleleg å sjå ungdom 
få trua på seg sjølv

KULTURPRIS-VINNAR: 
Bjørn Olav Benjaminsen 
frå Bjørsvik fekk Lindås 
kommune sin kulturpris 
i 2018 for sitt langvarige 
og omfattande arbeid 
innanfor revy og teater, 
som instruktør for man-
ge store og suksessfulle 
oppsetjingar i Lindås 
Ungdomslag. Benjamin-
sen er æresmedlem i 
Lindås UL.

VART ADVART
Oppsetjinga av My Fair Lady er den største publikumssuk-
sessen i teaterlaget. Han vart advart mot å setja opp My 
Fair Lady og andre musikalar i full versjon med ei gruppe 
på 18-20-åringar. Tilbakemeldingane var fantastiske. – Eg 
har sett denne oppsetjinga både i Oslo, England og på TV, 
men har aldri hatt ein slik god følelse etter framsyninga», 
var ein av kommentarane.

– Me er amatørar, men me  klarar å formidla følelsar og opp-
levingar slik at det blir ekte, seier Benjaminsen. Han synest 
det er veldig kjekt med gode ord og reaksjonar.

– Men det som har betydd mest for meg er å sjå at ungdom 
får trua på seg sjølv, at dei godtar seg sjølv for den dei er. 

Benjaminsen fortel om ein forelder som etter ei førestilling 
spurde kva som har skjedd med guten sin – «han er som 
forvandla på scena».

GLEDA VED Å GJERA KVARANDRE GODE
Han har mange slike eksempel. Ein gong oppdaga han ein 
ungdom som strålte i pausen på ei førestilling –  han fortel 
meg at folk kjem bort og seier «kor fl ink du er».

– Og når nokon får til ein detalj han har slite med lenge, ja, 
då blir du sett ut, seier Benjaminsen. Han seier det er van-
skeleg å setja ord på når ungdomane oppdagar gleda ved å 
gjera kvarandre gode. 

– Det har vore viktig både for meg og ungdomslaget å ikkje 
dyrka einarane, ingen skal utvikla seg sjølv ved å stå på dei 
andre. Lindås UL har bevist at det går an å få fram einarar 
og samstundes løfta heile fellesskapet.

Den mangeårige instruktøren blir audmjuk over den tillit 
ungdomane har vist han. Han har hatt som prinsipp at ung-
dommane ikkje skal innta scena før dei er klar for det. 

PREBEN HAR NÅDD LANGT
Med bakgrunn frå teatergruppa i Lindås UL er det fl eire 
aktørar som har nådd langt  - mellom andre Preben Hod-
neland  som har hatt fl otte rollar på Den Nationale Scene.

– Han er ein veldig likandes kar, seier Benjaminsen, som 
fortel historia om då Preben si veninne måtte «tvinga» han 
til å vera med på Spelemann på taket. «Dette blir første og 
einaste gong», forsikra Preben før han kom på første øving. 
Han leverte så det song i veggane i Haugatun. Det gav  meir-
smak.

To andre i teatermiljøet på Lindås som har nådd langt og 
fått spennande oppgåver seinare, er Tor Halvor Halvor 
Halvorsen og Eirik Fauske.

I tillegg til My Fair Lady og Spelemann på taket har Benja-
minsen styrt oppsetjingar som Grease, Bør Børson, Som-
mer i Tyrol og ei rekkje andre kjende førestillingar. Saman 
med ungdomslaget skapte han også tradisjon med før-
julskveldar i Haugatun, der både kjende og meir ukjende 
julesongar fekk ei ny innpakning.

STORT LAGARBEID
Bjørn Olav Benjaminsen er glad for å ha fått kulturprisen, 
men er rask med å understreka at det er eit stort lagarbeid 
som ligg bak.

Han vågar å pirka bort i kommunal kulturpolitikk og har 
engasjert seg litt i kulturhus-debatten. Han har slett ikkje 
noko i mot at det blir bygt kulturhus i Knarvik. Samtidig 
meiner kulturprismottakaren at politikarane må visa for-
ståing for dei ulike lagshusa som også skapar kulturell verk-
semd.

– Fleirbrukshallane tar arrangement frå lagshus som Hau-
gatun, og dermed mister ungdomslaget inntekter til drifta. 
Difor meiner eg politikarane bør sjå på økonomiske ordnin-
gar som gjer at lagshusa kan klara seg og at lokalkulturen får 
eksistera og helst utvikla seg, t.d. ved å sleppa kommunale 
avgifter. Mykje av kulturen dei ved festlege høve snakkar så 
fi nt om, vert skapt nettopp i lagshusa kringom på bygde-
ne. Om desse husa vert borte, vert det mindre lokalkultur å 
vera stolt av, og til å fylla eit kulturhus med.

– Eg håpar – og forventar at politikarane vil koma oss i møte 
og gå i dialog for å fi nna gode ordningar, seier Bjørn Olav 
Benjaminsen.

Han har lagt ned tusenvis 
av timar utan å krevja ei 

krone. - Drivkrafta er å sjå 
ungdom utvikla seg og oppleva 

meistringsfølelse, det er 
betaling meir enn god nok, 

seier Bjørn Olav Benjaminsen. 

FAKTA
Tone Røyndal Kaalaas
Alder: 65
Bustad: Kålås, 5915Hjelmås
Sivilstatus: Gift, to vaksne gutar
Yrke: Pensjonert lærar

Frå kyrkjebenken

Tekst og foto: Gunvor Taule Mjanger

Kva kyrkje tilhøyrer du?
Hjelmås kapell og Ostereidet kyrkje, men eg går også til 
gudsteneste i Knarvik kyrkje.

Kor lenge har du vore aktiv i kyrkjelyden?
Eg har vore med sidan konfirmasjonsalderen, og her sidan 
eg kom hit i 1989.

Kva set du mest pris på ved kyrkjelyden?
Eg møter mange trivelege folk og vert godt tatt imot, sjølv 
om vi ikkje er omgangsvener. Det er eit fellesskap på tvers 
av alder og interesser.

Når kjem du til gudsteneste?
Eg likar å vera ute i god tid, så eg kjem gjerne ei stund før 
gudstenesta tar til.

Kvar i kyrkja sit du?
Heime i min barndom var det slik at kvinnene og mennene 
sat på kvar si side. Eg sit aldri på fremste benk, heller midt i.

Korleis vil du skildre kyrkja?
Det er godt å koma inn i kyrkjerommet, det estetiske opptar 
meg og gjer opplevinga rikare.

Kva salme syng du gjerne for tida?
Eg syng ikkje så mykje, men eg lyttar gjerne til dei. Eg er 
glad i både nye og gamle salmar, utan å ha ein favoritt.

Kva skulle du ønskja kyrkja gjorde meir av?
At alt det som skjer i kyrkjeleg regi av barne- og ungdomsar-
beid også vert trekt inn i gudstenestene, i alle høve av og til. 
Og fleire temasamlingar, føredrag med etterfølgjande sam-
tale, andre stader kallar dei det kyrkjeakademi.

Kva kjenneteiknar ein god kyrkjekaffi?
God kaffilukt og at folk tar seg tid til å møtast og prata sa-
man. Det er ikkje så mange slike møteplassar i kyrkja, difor 
er kyrkjekaffien viktig for mange.

Frisbeegolf i Alver
Tekst: Torbjørn Bøen
Foto: Erlend Åsebø

Meland har i mange år hatt ei av dei beste golfbanene 
i landet. Men no er det ei anna form for golf som er i 
vinden. Frisbeegolf får stadig fleire tilhengjarar. Det er 
òg meir folkeleg og lettare å få til enn vanleg golf. Geir 
Dahle arbeider som musikklærar på Nordhordland Fol-
kehøgskule og er ein ivrig diskgolfar. 

– Eg har fleire kollegaer som inviterte meg med til å 
spele og som viste meg grunnleggjande teknikk. Dette 
passar for alle som er glade i å vere ute i naturen og 
som likar å kaste.

FLOTTE BANER I NYE ALVER KOMMUNE
Det er ei ny bane i Knarvik som ligg ved skulane og 
idrettsanlegget på Knarvik. Det er to banar på Frek-
haug, ei i Haltjohansvika og ei i Badevika. Det er òg 
9-holsbaner i Hordvik og og på Fonnes. Elles er det ei 
flott og lang bane på Flaktveit i Åsane. 

– For meg er frisbeegolf ein veldig fin måte å komme 
meg ut i naturen på. Og så er det gøy med konkurran-
seaspektet og det sosiale. Eg har jo lyst til å bli betre og 
helst slå kompisane mine, seier Geir med eit smil. 

BILLIG OG BRA
Reglane for frisbeegolf minner mykje om vanleg golf. 
Målet er å kaste frå eit utkastpunkt til ei korg på færrast 
mogleg kast. Du kastar neste kast frå der disken landar. 

I motsetning til klassisk golf er frisbeegolf kanskje den 
billigaste idretten. Det kostar ingenting å bruke bane-
ne, og ein frisbee kostar omtrent mellom 150 og 250 kr. 
Idretten passar for alle frå 7-årsalderen. Nokre av hola 
ligg i ulendt terreng, men det er veldig godt opparbeid-
de stiar, både i Haltjohansvika og i Badevika, spesielt 
den siste. Den nye bana i Knarvik er ei rein skogsbane. 
Bana i Badevika på Frekhaug er ei av dei best tilrette-
lagte banene i Noreg. Det er bygd enorme mengder 
med grusstiar, bruer og trapper på denne banen.

GEIR DAHLE

Kyrkjegjengar på Frekhaug, spelar bass og er med som 
leiar i Løvegjengen i Meland kyrkje. Gift med Anne 
Marit Fosse Dahle og far til Jakob (8), Oliva (6) og 
Anton (4).

Se http://www.stormkast.no og https://www.facebook.
com/FrekhaugDiskgolf/ for meir informasjon om 
frisbeegolf.

Tekst: Anne Sofie N. Uthaug 

John Fredrik Wallace er tilsett som kyrkjeverje i det nye sa-
manslåtte Alver kyrkjelege fellesråd. Han tek til i stillinga 
12. august 2019. Det nye fellesrådet trer i kraft samtidig som 
Alver kommune 1.1. 2020.

Wallace arbeider no som næringsrådgjevar i Meland kom-
mune og dagleg leiar i Meland

utbyggingsselskap AS. Han har utdanning i samfunnsøko-
nomi og leiing og brei arbeidserfaring i leiarstillingar, mel-
lom anna frå Vestfoldmuséene, Buskerud fylkeskommune 
og Nøtterøy sparebank.

Kyrkjeverje i Alver 
kyrkjelege fellesråd

Det er Kyrkjeleg fellesnemnd som har tilsett han, og leiaren 
Grethe Lunde seier at ho er nøgd med å ha fått ein person 
med allsidig leiarerfaring innan ulike område til å leie pro-
sessen med å samle tre fellesråd til eitt.

Wallace bur i Hillandfeltet i Alversund, er gift, har to vaks-
ne born og er ein aktiv frivillig medarbeidar i Den norske 
kyrkja.

Meiningsfull 
utanlandstur 

Kristen bokhandel i sentrum av Bergen!

Tekst: Geir Øy

MANGE UNGDOMMAR NYTTAR EIT ÅR ETTER VIDAREGÅ-
ANDE SKULE TIL FØRST Å ARBEIDE OG SIDAN Å Å REISE 
UTANLANDS. TO JENTER FRÅ OSTERFJORDEN, MARI 
GISKEGJERDE OG BIRGIT JORDAL, HAR OGSÅ VORE PÅ 
REISE, MEN DEI KOMBINERTE DETTE MED Å GÅ PÅ EIN 
BIBELSKULE I TRONDHEIM. DER DRIV ORGANISASJONEN 
NORMISJON «GÅ UT SENTERET». 

Birgit gjekk på ei linje med mest undervisning i Norge og 
seks veker på team i Bangladesh. Mari var heile fire og ein 
halv månad i Etiopia. 

– Kva var oppgåvene dine, og kva erfaringar har du med deg 
frå å vere på team i hovudstaden Dhaka i Bangladesh, Birgit? 

– Eg fekk oppleve litt av korleis det er å vera kristen i eit 
muslimsk land. Det gjorde inntrykk å sjå at fleire måtte 
møtast i hemmeligheit. Saman med to andre frå bibelskulen 
deltok eg aktivt på ein ungdomsklubb, og me var i miljøet på 
ein vidaregåande skule. Me arbeidde også på eit dagsenter 
for barn.  

Mari fekk også sterke opplevingar i hovudstaden Addis Abe-
ba i Etiopia. 

– Eg arbeidde også på eit dagsenter for fattige barn. Må-
let vårt var å gje barna mykje kjærleik gjennom leik og god 
oppmerksomheit. Eg arbeidde også i eit prosjekt for gate-
barn som hadde kome ut av prostitusjon. Det gjorde sterkt 
inntrykk å sjå kva erfaringar unge på min alder hadde i Ad-
dis Abeba. Berre i byen der er det over 60 000 prostituerte. 
Gjestfridom og ein flott kultur gjorde også inntrykk. 

– Kva erfaringar har det gitt dykk å gå på «Gå ut senteret»? 

– Eg har fått utforska både forholdet til meg sjølv, forholdet 
til eit kall og oppgåver i livet, seier Birgit. 

– Eg har fått sjå at Gud har eit hjarte for å nå alle menneske 
med sin kjærleik, seier Mari. Ho kan tenkje seg å reise utan-
lands igjen om det skulle opne seg ein veg. Uansett kvar dei 
er, ønsker dei å tene Gud med liva sine, uttrykkjer Birgit og 
Mari.  

Dei to jentene er no på veg inn i studier i Norge. Mari dreg 
til Elverum og startar på sjukepleiestudiet der med ønskje 
om sidan å bli jordmor. For Birgit er det meir ope kva haus-
ten vil by på. For dei begge vil erfaringane frå «Gå ut sente-
ret» og tenesta utanlands kunne prege framtida.

I ei tid med raskt aukande netthandel og lettare tilgong 
både på tekst, lyd og bilete, blei det etablert ein ny kristen 
bokhandel i Bergen sentrum i oktober 2015. Berre eit stein-
kast frå Fløibanen, ei open Korskirke og eit pulserande ka-
fétilbod, ligg Øvre Korskirkeallmenning. Rett nok ei roleg 
gate, men med 18 parkometerplassar er den likevel attraktiv 
for butikken.

Kundane uttrykkjer takksemd for at det finst ein slik butikk 
også i sentrum av byen. 

Dei har eit breitt utval av kristen litteratur både for vaksne 
og born, biblar på mange språk og kort med bibeltekstar. I 

tillegg kan ein nemna ikonmaleri, hustavler med bibelvers, 
Willow Tree-figurar og hudpleieprodukt frå Dødehavet og 
Tautra Mariakloster.

Butikken har også ei avdeling med brukte bøker, - både an-
tikvariske og av nyare dato.

Dei ønskjer at butikken skal bli ein god møteplass og arran-
gerer forfattarmøte og temakveldar.

Velkommen til ein hyggjeleg handel i Øvre Korskirkeall-
menning 6!

Kvassnesvegen 11  –  5914 Isdalstø
Tlf: 56 35 62 20  –  www.knarvikblomsterstove.no

Vi kan hjelpe til med rådgivning og tilrette- 
legging ved begravelser og bisettelser.

Døgnvakt 56 35 09 10
www.vatne-byra.no 
Kvassnesvegen 11, 5914 Isdalsbø

Send heile kryssordet (evt.foto/scan) innan 12. juni til post.meland@kyrkja.no eller i post til Meland kyrkjelyd, Postboks 117, 
5906 Frekhaug. Premie: Gåvekort kr. 250, Knarvik Senter. Vinnar i nr 1/19: Solveig Hella, Isdalstø.

     OPPSKRIFT

Andrew er kokk 
på Lyngheisenteret 

på Lygra. 

 
Denne retten serverer 

dei der, så de kan besøkja 
Lyngheisenteret og få 
den servert der, eller 

velja blant mange andre 
heimelaga rettar.

Han er 48 år og kjem frå  
London, er utdanna kokk 
og har budd i Norge si-

dan 2004. På Lyngheisen-
teret har han vore sidan 
2005, først som vikar, så 

fast tilsett frå 2016.

Andrew har aldri skrive 
ei oppskrift før, så han 
håpar det går bra. Han 
kan ikkje gje nøyaktig 

mengd av ingrediensane, 
det er gjort med følelse 
og han håpar at lesarane 

forstår det.

Framgangsmåte
Denne oppskrifta fungerer 
greit med fleire typar steik.

Tin kjøtet godt. Finn fram 
grønsaker med god smak, t.d. 
sellerirot, gulrot, løk og pas-
tinakk. Du treng ikkje skrella 
dei, men ein god vask er for-
nuftig. Del grønsakene i grove 
bitar. Lag ein marinade med 
gode urter, raudvin, salt og 
pepar, litt olje (utan smak) og 
eit laurbærblad eller to. Blod 
frå kjøtet kan også brukast i 
marinaden. Du kan også bruka 
einebær eller andre smakar 
du likar. Ha alt i ein pose, knyt 
den og gni marinaden godt 
inn i kjøtet. La det stå i kjøle-
skap over natta, di lengre, di 
betre, slik at smaken går godt 
inn i kjøtet.

Ta kjøtet ut av marinaden og 
steik det i omnen på 200 gra-
der i 15 minutt. Skru så omnen 
ned til 85 grader og la døra stå 

Villsausteik frå Lygra - langtidssteikt

open slik at omnen avkjøler 
seg. Plasser kjøtet oppå alle 
grønsakene, ha i marinaden 
og langtidssteik det heile. Har 
du kjøttermometer, steik det 
til det er ca 65 grader i den 
tjukkaste delen. Ta steika ut 
og ha den i ein plastpose eller 
i ‘cling film’ slik at den får kvila 
ei stund.

Kok opp grønsaker og mari-
nade og væska frå panna i ein 
kasserolle. Tilset kraft, helst 
frå kjøtbein, vin eller vatn slik 
at grønsakene er godt dekka. 

Lat det koka til grønsakene 
har mista fargen og er godt 
gjennomkokt. Sil av væska frå 
grønsakene og kok opp igjen. 
Tilset noko maizena eller anna 
tjukningsmiddel og juster 
smaken.

Kjøtet kan skjerast opp i 
passelege skiver og dekkast 
med sausen, eller den kan 
serverast heil med den gode 
sausen ved sida av.

Håpar det smakar!

SAMTALEPARTNER I BRANSJETEAM
DIGITALISERING I AUTOMATISERING DIGITALISERING

www.hagel.no

RING 56 35 55 80 

Mjåtveitflaten 45  •  5918  FREKHAUG
 Tlf 56 17 87 00  •  post@melandelektro.no 

www.melandelektro.no

WWW.SYSTEMHUS.NO

Til grafikar: Set inn det norske flagget i hjørnet øvst til venstre, og pinseliljer/blomsterflor i hjørnet 
nede til høgre. Bileta eg har levert er jo for store, men forminsking er vel ei smal sak. Finn de andre 
foto som de heller vil bruka, er det greitt. Elles trengst det ingen ekstra pilar denne gongen. 

Laga av Arvid Sakseide 

Kulturkalender

11

Eg er ein meister på å plan-
leggja og få tidskabalen til å 
gå opp. Kalenderen er full, 
og det kjennest godt når 
eg veit kva eg skal gjere dei 
neste 8 vekene. Når eg vak-
nar, veit eg nesten alt som 
skal skje, og eg vert uroleg 
om det er nokre timar død-
tid midt på dagen. Sjølv om 
ikkje alt eg gjer er stressan-
de, viktig eller har mening, 
har eg likevel ein plan. Eg 

Andakt
Håkon Økland Kinsarvik

Spesialprest i Meland kyrkjelyd 

lever der framme i tida som 
skal komme. Neste ferie, 
neste tur, neste besøk, nes-
te middag. 

Me i Noreg har aldri hatt så 
mykje tid som me har no. 
Dei av oss som er så heldige 
at me har arbeid eller skule å 
gå til, brukar snaue sju-åtte 
timar der kvar dag.  Resten 
av tida fyller me med det 
me ønskjer, trening, turar, 
kjøring frå aktivitet til akti-
vitet, lag og organisasjonar. 

Me er tidsøkonomar som 
brukar tida godt og rett. 
Spørsmåla er: er eg til sta-
des i livet mitt? Kjenner eg 

kvilepuls?  Kjenner eg at 
våren er her? Eller at klem-
men eg får av venene mine 
blir gitt meg no? 

Bibelen handlar mykje om 
notid, om det som skjer 
rundt Jesus, disiplane og 
menneska i tida dei levde. 
Sjølv om Jesus hadde det 
største oppdraget i vår tid, 
var han til stades i livet der 
og då. Og ofte når han snak-
ka om tida der framme, pei-
ka han på at det var no ein 
levde. At det var nok å være 
til stades i livet, i notid. 

Han var med vener og fami-
lie, han var i måltidet. Han 

var til stades, ikke med ein 
ny plan, ikkje med spørs-
mål om kva me skulle  gjere 
etterpå, men med kvila i at 
han var i tida, saman med 
folka rundt seg. Jesus seier 
til oss: 

«Ver difor ikkje urolege for 
morgondagen; morgon-
dagen skal uroa seg for sitt. 
Kvar dag har nok med si 
møde.»  Matt 6 33-34.

Jesus lærer oss at i hans rike 
er det nok å vere til stades 
her og no. Han er her no, 
klarar me å vere til stades i 
tida?

30. mai - tor sdag
FRILUFTSGUDSTENESTE
Håøytoppen, Kristi himmelfartsdag kl 12
Friluftsgudsteneste v. Bjørn Tore Sæle. Leiknes blåseorkester 
tek del saman med organist Arvid Sakseide.

10. juni
SPORTSANDAKT
Andre pinsedag følgjer vi tradisjonen, og tek turen frå Eknes 
vassverk kl. 11, og går  til Totlandsfjellet. Der blir det litt pro-
gram før vi går vidare til Bjørgo, der det blir andakt og song. 
Else Iren Westervik og Boris Kuprijanov leier songen. Samlin-
ga tek til når turfølgjet kjem til Bjørgo, om lag 12.30.

16. juni - søndag
INNSETJING OG KYRKJELYDSFEST
Meland kyrkje kl 11.00
Innsetjingsgudsteneste for spesialprest Håkon Kinsarvik. 
Prost Helge Taranrød tek del i lag med sokneprest Bjørn Tore 
Sæle, organist Trond Fykse og andre musikalske krefter.

Kyrkjelydsfest kl.13:00 på Tveit bedehus, Melandsvegen 116. 
Allsidig program for barn og vaksne med feiring av innsetjinga 
og andre gladsaker frå i vår.

23. august - fredag
KONSERT MED YTRE SULØENS JAZZENSEMBLE OG 
SOLIST TRICIA BOUTTE
Knarvik kyrkje kl. 19.00
Musikkens Venner Nordhordland ønskjer velkommen til ein 
spennande konsert med Ytre Suløens jazzensemble og solist 
Tricia Boutte. 
Billettar på TicketCo.no.

25. august - søndag
FRILUFTSGUDSTENESTE PÅ KYSTSOGEDAGANE
Holmeknappen kl 11.00
Friluftsgudsteneste på Holmeknappen i samband med 
Kystsogedagane.

SOLIDARITETSGUDSTENESTE
Knarvik kyrkje kl 19
Tidl. utviklingsminister og visedirektør i UNICEF, Hilde 
Frafjord Johnson held foredrag. Artisten Bjarte Leithaug 
deltar. 
Arr. Alversund sokneråd og Knarvikmila

Potetsuppe med ost – frå Ecuador
(LOCRO DE PAPAS CON QUESO)

Ingredienser
10 middels store poteter, skrelte og kutta i terningar
2 ss nøytral olje eller smør
1 løk, kutta i småbitar
2 fedd kvitløk, fi nhakka
2 ts spisskumin
1 ts gurkemeie (for å gi suppa ein fi n gulfarge)
15 dl vatn
3 dl mjølk (bruk gjerne meir viss du vil)
3 dl kvitost, i terningar (eller raspa ost)
4 ss koriander, fi nhakka (kan utelatast)
Smak til med salt og pepper (ev. ein buljongterning )

Tilbehør (frivillig):
Avocado i skiver eller terningar
Finhakka vårløk
Finhakka koriander
Sprøsteikt bacon
Raspa ost
Chilisaus
Ferskt brød

OPPSKRIFT

Karianne Toppe 
Angelskår er gift med 

Oddmund, og dei 
har tre tenåringar. 

Familien bur på 
Leknes.

Framgangsmåte:
Varm olja, evt. smøret på 
middels varme i gryta. Ha i 
hakka løk, kvitløk, spisskumin 
og gurkemeie. La løkblandinga 
surre til den er mjuk og blank, 
ca fem minuttar.

Ha potetbitane i gryta og la 
dette surre i gryta i ca fem 
minuttar.

Ha i vatn og kok opp. Kok til 
potetene er heilt mjuke og 
suppa er fyldig. Du kan og 
mose potetene litt dersom du 
ønskjer det, men la det vere 
litt potetbitar igjen.

Senk temperaturen, ha i 
mjølka, bland godt og la det 
koke i ca fem minuttar til. 
Dersom suppa er for tjukk, 

kan du spe ut med meir vatn 
eller mjølk.

Smak til med salt. Ha i osten. 
Koriander kan du ha oppi 
suppa dersom alle likar det, 
hvis ikkje har du det i ei skål 
ved sida av.

Du kan servere suppa som 
den er eller ha litt tilbehør 
i skåler som kvar og ein tek 
oppå suppa si. Til dømes 
avokado, vårløk, raspa ost, 
sprøsteikt bacon og ein sterk 
chilisaus. 

Det er godt med ferskt brød 
til.

Buen provecho!

Kvassnesvegen 11  –  5914 Isdalstø
Tlf: 56 35 62 20  –  www.knarvikblomsterstove.no

Nordhordland
Begravelsesbyrå AS

Ring oss på tlf. 56 37 14 10
eller sjå www.nordh-bb.no

Stort utvalg
i blomster og
gravminne!

Me går saman med deg heile vegen

KYRKJEVEGEN 1
5911 Alversund

FREKHAUG:
Havnevegen 31,
5918 Frekhaug

AVD. VAKSDAL:
Tlf. 56 99 25 70

 KRYSSORD KRYSSORD          

Tlf. 55 92 25 30 • Espehaugen 54, 5258 Blomsterdalen
Man- fre kl. 9.00-17.00. Lørdag stengt.

www.lovaasnaturstein.no

GRAVMINNER

Konfirmantar i Seim kyrkje 

Konfirmantar i Lygra kyrkje 

Framme f. v.:  
Thea Marie Frotjold,  
Emma Spurkeland,  
Stina Leivestad Morvik og 
Bettina Gausereide Risa.

Midten f. v.:  
Torbjørn Sæle,  
Thea Skaar Sæthre,  
Dina-Amalie Gjesdal Nesse, 
Solveig Hopland Nesse og 
Helle Leivestad Kartveit.

Bak f. v.:  
Julian-Elias Gjesdal Nesse,  
Simon-Cornelius Gjesdal 
Nesse, Sivert Leivestad 
Morvik og Håvard Navdal.

Framme f. v.:   
Marie Solvi Køhne,  
Anita Bjelde Langenes og 
Sofie Helen Henriksson.

Bak f. v.:  
Helle Leivestad Kartveit, 
Michelle Vange Køhne, 
Benjamin Langenes og 
Torbjørn Sæle.

Sundag 12. mai kl. 10.30

Sundag 12. mai kl. 13.00

Foto: Kristine 
Rykkje Hopland

Foto: Kristine 
Rykkje Hopland

Tekst: Geir Øy
Foto: Pressefoto frå Krf

SØNDAG DEN 25. AUGUST SKAL KNARVIKMILA 
OG ALVERSUND SOKNERÅD SAMARBEIDE OM EI 
SOLIDARITETSGUDSTENESTE I KNARVIK KYRKJE. 

Første gjest ut blir tidlegare utviklingsminister og visedirektør 
i UNICEF, Hilde Frafjord Johnson. Ho er vaksen opp i Tan-
zania og kjenner tilhøva i Afrika svært godt. Frafjord Johnson 
er ein dyktig formidlar, og føredraget hennar i Knarvik kyrkje 
vil bli svært interessant. Frå Afrika høyrer ein ofte nyhende og 
historier med negativt forteikn. Frafjord Johnson meiner det 
er mange positive historier som bør forteljast frå det store kon-
tinentet i sør.  

Vår lokale artist og låtskrivar, Bjarte Leithaug, vil også delta. I 
Knarvik har Bjarte Leithaug mange gonger sunge for og med 
barn. Men han har også songar for vaksne på repertoaret. 

Leiar av Knarvikmila, Eddie Ebbesvik, er glad for at samarbei-
det om ei slik gudsteneste no kjem i gang.

– Dette arrangementet passar svært godt inn i Knarvikmila 
sin profil. Knarvikmila ønskjer å gje noko tilbake til lokalsam-
funnet på mange område. I tillegg har Knarvikmila i lang tid 
deltatt i solidaritetsarbeid. Etter fleire år med engasjement i 
Etiopia, bidrar no Knarvikmila til Gregory Smith sitt arbeid 
blant gatebarn i Brasil gjennom stiftinga Kolibri.  

Forslaget om ei slik gudsteneste ved inngangen til veka for 
Knarvikmila kom frå tidlegare Knarvikmil-general Helge Brek-
ke. Han høyrde ved eit høve NRK-journalist Tomm Kristian-
sen på radio og tenkte at han bør komme i Knarvik kyrkje på 
ei slikt arrangement. Det laga seg ikkje i første omgang, men 
idéen var født. Tanken er no å ha ei slik samling i kyrkja siste 
søndagen i august kvart år. Planen er at solidaritet, kultur og 
idrett vekselvis skal prege desse gudstenestene. Det blir også ei 
sosial ramme rundt dette. Etter gudstenesta blir det servering 
i Kyrkjekjellaren.

For første gong i Knarvik kyrkje: 

Solidaritetsgudsteneste

Hilde Frafjord Johnson har brei erfaring med 
utviklingsarbeid. Då ho var visedirektør i UNICEF, var 

no den nordmannen som på det tidspunktet var høgast 
plassert i FN-systemet.

Slekters gang

Knarvik 
Døypte
03.03.19 Oskar Marøy Sætre
17.03.19 Emilie Morseth
17.03.19 Matheo Bakken Sælen
07.04.19 Liam André Kvalheim Eikehaug
07.04.19 Amanda Hoff  Fjellstad
07.04.19 Ariel Ingens Løland
13.04.19 Jonas Khani Dreier

Døde
08.01.19 Asbjørn Geir Grøttveit f. 1950
27.01.19 Lillian Måfrid Aasen f. 1939
02.02.19 Gunnar Jensen f. 1944
14.02.19 Birger Reigstad f. 1939
15.02.19 Marit Irene Eide f. 1936
24.02.19 Edmund Arnold Myhr f. 1958
09.03.19 Kjell Berg Nilsen f. 1935 (Lille kapell - 
Møllendal)

Alversund
Døypte
24.02.19 Mira Nesse Hermansen
24.02.19 Elida Nesse Hermansen
24.02.19 Sofi a Hopsdal Titland

31.03.19 Andrea Kvalheim Aas
31.03.19 Victoria Strømsheim Lygre
21.04.19 Amalie Børslid Vabø (døypt i Ostereidet kyrkje)

Vigde
13.04.19 Hanne Bø og Lars Petter Gaustad

Døde
23.01.19 Jarle Kvamme f. 1923
30.01.19 Liv Malmfrid Glatved-Prahl f. 1928
28.02.19 Aslaug Schmidt f. 1925
04.03.19 Rigmor Våge f. 1934
13.03.19 Bente Rading f. 1950
28.03.19 Aslaug Melhus f. 1927
15.04.19 Odd Arthur Ones f. 1933

Seim 
Døde
09.03.19 Oddny Hopland f. 1925
26.02.19 Jan Didrik Andersen f. 1946

Lygra 
Døde
06.04.19 Åsta Skotsund f. 1923

Seim

16. juni 
Treeiningssøndag 
Kl. 11 Friluftsgudsteneste 
i Bøkeskogen v/ Torbjørn 
Sæle. Forsongarar frå Alver-
sund kammerkor.

30. juni
3. s. i treeiningstida 
Kl. 11 v/ Torbjørn Sæle. Dåp/
nattverd. I samarbeid med 
Sjømannskyrkja.

16. juni 
Treeiningssøndag 
Kl. 11 Friluftsgudsteneste 
i Bøkeskogen v/ Torbjørn 
Sæle. Forsongarar frå Alver-
sund kammerkor.

14. juli
5. s. i treeiningstida 
Kl. 11 v/ Torbjørn Sæle. Dåp.

23. juni
2. s. i treeiningstida
Kl. 11 v/ Torbjørn Sæle. Dåp.

28. juli
7. s. i treeiningstida
Kl. 11. Dåp.

25. august
11. s. i treeiningstida
Kl. 11 v/ Torbjørn Sæle og 
Kristine R. Hopland. Dåp. 
Konfi rmantpresentasjon.

7. juli
4. s. i treeiningstida 
Kl. 11 v/ Magne Bjørndal. Dåp/
nattverd.

21. juli
Aposteldagen
Kl. 19 v/ Håkon Økland Kins-
arvik. Nattverd.

4. august
8. s. i treeiningstida
Kl. 11. Dåp/nattverd.

Lygra

16. juni 
Treeiningssøndag 
Kl. 11 Friluftsgudsteneste 
i Bøkeskogen v/ Torbjørn 
Sæle. Forsongarar frå Alver-
sund kammerkor.

11. august
9. s. i treeiningstida
Kl. 11 v/ Torbjørn Sæle. Dåp. 

8. september
13. s. i treeiningstida
Kl. 11 v/ Geir Øy og Kristine R. 
Hopland. Dåp. Konfi rmant-
presentasjon.

18. august
10. s. i treeiningstida
Kl. 11 v/ Geir Øy og Torbjørn 
Sæle. Dåp/nattverd. Se-
mesterstart-gudsteneste.

25. august
11. s. i treeiningstida
Kl. 19 v/ Geir Øy og Hilde 
Frafjord Johnson. Nattverd. 
Solidaritetsgudsteneste i 
samarbeid med Knarvikmila.

1. september
12. s. i treeiningstida
Kl. 12.30 v/ Geir Øy. Frilufts-
gudsteneste på Gamleskulen 
i samband med Knarvikmila.

8. september
13. s. i treeiningstida 
Kl. 11. Magne Bjørndal. 
Nattverd.


